
राजस्थान }अंग्रेजी/हिन्दी (द्विभाषिक दैनिक)

संपर्क करें

वेस्टइंडीज 18.3 ओवर में 250 रन बनाकर जीता
रांची। भारत के खिलाफ टी-20 में सबसे 
बड़ा रनचेज हो गया है। वेस्टइंडीज ने 
दूसरे मैच में 6 विकेट खोकर 250 रन 
का टारगेट हासिल कर लिया। इससे 
पहले ऑस्ट्रेलिया ने 2023 में 223 रन 
चेज किए थे। रांची में टॉस हारकर पहले 
बल्लेबाजी करते हुए भारत ने 20 ओवर 
में 5 विकेट पर 249 रन बनाए। 

संजू सैमसन ने 41 बॉल पर 82 रन 
बनाए। उनके अलावा ईशान किशन ने 
43 रन की पारी खेली। तिलक वर्मा 44 
रन बनाकर नाबाद रहे। उन्होंने आखिरी 

ओवर में लगातार 3 सिक्स लगाए। कप्तान 
श्रेयस अय्यर ने 40 रन बनाए। जवाब में 

वेस्टइंडीज ने 18.3 ओवर में 4 विकेट 
खोकर 252 रन बनाकर जीत हासिल कर 
ली।  कप्तान शाई ने 45 बॉल पर नाबाद 
102 रन की पारी खेली। शेरफेन रदरफोर्ड 
ने 37 बॉल पर 84 रन बनाए। रोमारियो 
शेफर्ड 13 बॉल पर 34 रन बनाकर नाबाद 
रहे। भारत से मयंक यादव ने 3 विकेट 
लिए। कुलदीप यादव को एक विकेट 
मिला। 5 मैचों की टी-20 सीरीज 1-1 
से बराबर हो गई है। पहला मैच भारत 8 
विकेट से जीता था। तीसरा टी-20 11 
अक्टूबर को इंदौर में खेला जाएगा।

ब्रीफ न्यूज

{करणी माता मंदिर में 
आज से 24 घंटे होंगे दर्शन

...पढ़े पेज 2 पर

{पूर्व जिला प्रमुख के भाई 
का शव कार में मिला

...पढ़े पेज 5 पर

>अंदर विशेष

मौसम: राजस्थान के 5 जिलों 
में आज बारिश का अलर्ट जारी

जूम न्यूज }जयपुर

राजस्थान में शनिवार को वेस्टर्न डिस्टर्बेंस का असर देखने 
को मिल सकता है। बीकानेर, जयपुर संभाग के कुछ जिलों 
में आज बादल छाए रह सकते हैं। वहीं, 5 जिलों में हल्की 
बारिश या बूंदाबांदी हो सकती है। ​ इस सिस्टम के असर से 
11 अक्टूबर से चूरू, सीकर के एरिया में ठंडक बढ़ सकती 
है। दिन के तापमान में 2 से 3 डिग्री गिरावट की संभावना 
है। वहीं, 11 शहरों में रात में ठंडक बढ़ गई है। यहां न्यूनतम 
तापमान 20 डिग्री से नीचे दर्ज हो रहा है। बारिश के बाद 
तापमान में और गिरावट की संभावना है।

जयपुर पहुंचे साउथ सुपरस्टार 
अल्लू अर्जुन और गुरु रंधावा

जूम न्यूज }जयपुर

जयपुर में शुक्रवार शाम को फिल्मी सितारों की हलचल 
देखने को मिली। साउथ सुपरस्टार अल्लू अर्जुन और पंजाबी 
सिंगर गुरु रंधावा जयपुर पहुंचे। दोनों सितारे ब्लैक मास्क 
लगाए और कड़ी सुरक्षा के बीच एयरपोर्ट से बाहर निकले। 
इस दौरान अभिनेता सौरभ शुक्ला भी नजर आए। जानकारी 
के मुताबिक, अल्लू अर्जुन और गुरु रंधावा जयपुर में ब्रिटिश 
बहुराष्ट्रीय हीरा कंपनी डी बीयर्स ग्रुप के एक खास कार्यक्रम 
में शामिल होने पहुंचे हैं। यह हाई-प्रोफाइल आयोजन 
ऐतिहासिक सिटी पैलेस में रखा गया है।

जूम न्यूज }जयपुर

डाक विभाग अब युवाओं को 
जोड़ने के लिए पोस्ट ऑफिस 
का लुक और सुविधाएं बदल रहा 
है। राजस्थान में 4 GenZ पोस्ट 
ऑफिस खोले गए हैं। इनमें कॉफी 
टेबल और लाइब्रेरी जैसी सुविधाएं 
दी गई हैं। वहीं जयपुर के मुरलीपुरा 
डाकघर को भी मॉडर्न लुक देकर 
‘जनसेवा कनेक्ट डाकघर’ के रूप 
में डवलप किया जा रहा है। राष्ट्रीय 

डाक सप्ताह 9 से 15 अक्टूबर 
तक मनाया जा रहा है। 

इस मौके पर राजस्थान परिमंडल 
के मुख्य पोस्टमास्टर जनरल 
सुशील कुमार ने बताया- राजस्थान 
में 4 GenZ पोस्ट ऑफिस खोले गए 
हैं। इनमें जयपुर में MNIT, जोधपुर 
में IIT, झुंझुनूं जिले के पिलानी स्थित 
BITS और किशनगढ़ की सेंट्रल 
यूनिवर्सिटी शामिल हैं। इन पोस्ट 
ऑफिस में कॉफी टेबल और लाइब्रेरी 
जैसी सुविधाएं दी गई हैं।

प्रदेश में GenZ पोस्ट ऑफिस, 
मुरलीपुरा डाकघर बनेगा मॉडर्न

15-29 साल के 7.5 करोड़ 
युवाओं पर फोकस
चेन्नई। राहुल गांधी शनिवार को 
चेन्नई में ‘छात्रों की गूंज’ अभियान 
के छठे कार्यक्रम में छात्रों और 
युवाओं से संवाद करेंगे। कोटा, 
देहरादून, प्रयागराज, पुणे और इंदौर 
के बाद यह कार्यक्रम पहली बार 
दक्षिण भारत में हो रहा है।

‘यूथ इन इंडिया 2022’ की 
रिपोर्ट के मुताबिक, दक्षिण भारत 
में 15 से 29 साल के करीब 7.5 
करोड़ युवा हैं। जिन पर राहुल का 

फोकस रहेगा। राहुल इस अभियान 
में शिक्षा, बेरोजगारी, प्रतियोगी 
परीक्षाओं में गड़बड़ी और युवाओं 
पर बढ़ते दबाव जैसे मुद्दे उठा रहे 
हैं। शाम 4:30 बजे शुरू होगा। 
इसमें शामिल होने के लिए क्यूआर 
कोड से रजिस्ट्रेशन किया जा रहा 
है। मीडिया रिपोर्ट्स के मुताबिक, 
पिछले पांच कार्यक्रमों में करीब 
1.54 लाख लोग शामिल हुए थे। 
राहुल का यह दौरा प्रधानमंत्री नरेंद्र 
मोदी के तमिलनाडु दौरे से एक दिन 
पहले हो रहा है। मोदी 11 अक्टूबर 
को तमिलनाडु जाएंगे। 

राहुल गांधी के ‘छात्रों की गूंज’ की 
दक्षिण में एंट्री, आज चेन्नई में संवाद

शिक्षित बालिका परिवार,समाज व देश की प्रगति का आधार है: मंजू शर्मा
मंडोर के ब्लॉक स्तरीय किशोरी मेले में बालिकाओं ने दिखाई प्रतिभा, जिला स्तरीय कार्यक्रम के लिए हुआ चयन

जूम न्यूज }जोधपुर

मंडोर ब्लॉक स्तरीय किशोरी मेला 
एवं पीएम श्री राजकीय बालिका 
उच्च प्राथमिक विद्यालय, जाजीवाल 
कला का विज्ञान मेला शुक्रवार को 

विद्यालय परिसर में उत्साहपूर्वक  
मुख्य ब्लॉक शिक्षा अधिकारी मंडोर 
मंजू शर्मा के मुख्य आतिथ्य में 
सम्पन्न हुआ।शर्मा ने अपने उद्बोधन 
में कहा कि बालिका शिक्षा समाज 
की प्रगति की आधारशिला है तथा 

शिक्षित बालिकाएं आत्मनिर्भर और 
सशक्त राष्ट्र के निर्माण में महत्वपूर्ण 
भूमिका निभाती हैं। प्रत्येक बालिका 
को गुणवत्तापूर्ण शिक्षा, समान 
अवसर और अपनी प्रतिभा निखारने 
के लिए प्रोत्साहन मिलना चाहिए।

कार्यक्रम में विशिष्ट अतिथि 
के रूप में कार्यक्रम में एसीबीईओ 
रामावतार दाधीच, एसीबीईओ 
प्रीतेश कुमार एवं आरपी मंजू 
सारस्वत की गरिमामयी उपस्थिति 
रही। आयोजक विद्यालय की 

प्रधानाध्यापक चंद्रकांता जैन 
ने बताया कि मेले में ब्लॉक के 
विभिन्न विद्यालयों की बालिकाओं 
ने जोन आधारित प्रस्तुतियों एवं 
विविध विषयों पर आधारित 
विज्ञान मॉडलों का प्रदर्शन कर 

अपनी प्रतिभा और नवाचार 
का परिचय दिया। प्रारंभिक 
एवं माध्यमिक दोनों श्रेणियों में 
छात्राओं ने उत्साह से भाग लिया। 
चयन समिति ने दोनों श्रेणियों के 
तीनों जोनों से प्रथम वरीयता प्राप्त 

छात्राओं का चयन 10 अक्टूबर को 
आयोजित होने वाले जिला स्तरीय 
अंतरराष्ट्रीय बालिका दिवस 
कार्यक्रम के लिए किया। पीएम 
श्री जाजीवाल कला एवं राजकीय 
उच्च माध्यमिक विद्यालय, सुरपुरा 

की छात्राओं का प्रदर्शन विशेष 
रूप से सराहनीय रहा।कार्यक्रम 
में स्थानीय विद्यालय के एस एम 
सी अध्यक्ष राजेंद्र वैष्णव, पीईईओ 
रघुवीर सिंह, पीईईओ भारती 
चौधरी भी उपस्थित रहे।

जूम न्यूज }पाली

पंचायती राज आम चुनाव 2026 
को लेकर निर्वाचन विभाग की ओर 
से चुनाव लड़ने वाले प्रत्याशियों की 
सुविधा के लिए प्रबोधन प्रशिक्षण 
शिविर का आयोजन किया जाएगा। 
शिविर के माध्यम से जिला परिषद 
सदस्य, पंचायत समिति सदस्य, 
सरपंच एवं वार्ड पंच पदों पर 
चुनाव लड़ने वाले प्रत्याशियों 
को नामांकन प्रक्रिया से संबंधित 
आवश्यक जानकारियां प्रदान की 
जाएंगी। इसका उद्देश्य प्रत्याशियों 
को निर्वाचन प्रक्रिया की जानकारी 
देकर नामांकन के दौरान होने वाली 
संभावित परेशानियों से बचाना है। 
निर्वाचक रजिस्ट्रीकरण अधिकारी 
एवं उपखंड अधिकारी पाली 

विमलेन्द्र सिंह राणावत ने बताया कि 
रविवार को सुबह 11 बजे पंचायत  
समिति सभागार में प्रबोधन प्रशिक्षण 
शिविर आयोजित किया जाएगा। 
इसमें मास्टर ट्रेनर द्वारा विभिन्न 
पदों के लिए चुनाव लड़ने वाले 
प्रत्याशियों को नामांकन पत्र भरने 
की प्रक्रिया, आवश्यक दस्तावेजों 
तथा नामांकन से संबंधित महत्वपूर्ण 
प्रावधानों की जानकारी दी जाएगी। 
प्रशिक्षण के दौरान प्रत्याशियों की 
शंकाओं का समाधान भी किया 
जाएगा, ताकि वे निर्धारित प्रक्रिया के 
अनुसार अपना नामांकन प्रस्तुत कर 
सकें। उन्होंने बताया कि पंचायती 
राज आम चुनाव के तहत निर्वाचन 
प्रक्रिया को सुचारू, पारदर्शी एवं 
व्यवस्थित तरीके से संपन्न कराने 
के लिए आवश्यक तैयारियां की जा 

रही हैं। प्रशिक्षण शिविर के माध्यम 
से प्रत्याशियों को निर्वाचन संबंधी 
नियमों एवं प्रक्रियाओं से अवगत 
कराया जाएगा, जिससे नामांकन के 
दौरान किसी प्रकार की अनावश्यक 
परेशानी नहीं हो।
तैयारियों में जुटे कार्मिक 
प्रबोधन प्रशिक्षण शिविर के सफल 
आयोजन को लेकर निर्वाचन शाखा 
के कार्मिक तैयारियों में जुटे हुए हैं। 
चुनाव शाखा प्रभारी ललित कुमार 
दवे, सुरेश कुमार व्यास, रमेश 
अणकिया, अनिल नामा, मीडिया 
प्रभारी विक्रम सिंह परिहार, राजेश 
कुमार सैन, अनिता पारीक एवं 
मनोज रांगी सहित संबंधित कार्मिक 
व्यवस्थाओं को अंतिम रूप देने में 
लगे हुए हैं।

पंचायत चुनाव प्रत्याशियों के लिए 
प्रबोधन प्रशिक्षण शिविर कल

जूम न्यूज }पीपाड़ शहर

विद्या भारती आदर्श विद्या मंदिर 
उच्च माध्यमिक विद्यालय द्वारा 
संचालित शिव गंगा माई सरस्वती 
संस्कार केंद्र पर मातृ सम्मेलन 
आयोजित हुआ। कार्यक्रम का 
शुभारंभ मां शारदा, ॐ और भारत 
माता के समक्ष दीप प्रज्वलन कर 
किया गया।

मुख्य वक्ता विद्या भारती 
जोधपुर प्रांत के प्रांतीय प्रशिक्षण 
प्रमुख पूनमचंद पालीवाल ने कहा 

कि माता बालक की प्रथम गुरु होती 
है। बच्चों में संस्कार, अनुशासन, 
सेवा भाव और राष्ट्रप्रेम विकसित 
करने में माताओं की अहम 
भूमिका है। केंद्र संचालक 
बुद्धाराम परासरिया ने सम्मेलन 
का उद्देश्य बच्चों के सर्वांगीण 
विकास एवं संस्कारयुक्त शिक्षा 
के प्रति माताओं को जागरूक 
करना बताया। इस दौरान केंद्र 
संचालन के लिए जगदीश देवड़ा, 
सुरेश टाक, रामचंद्र कुड़िया, 
डॉ. वैशाली गोयल और ललिता 

जी ने आर्थिक सहयोग दिया। 
सेवा सप्ताह के तहत आयोजित 
मेहंदी, सुलेख और चित्रकला 
प्रतियोगिताओं के विजेताओं को 
पुरस्कृत किया गया तथा विद्यार्थियों 
को शिक्षण किट वितरित की गई। 
कार्यक्रम में जगदीश देवड़ा, 
सुरेश टाक, प्रधानाचार्य रामपाल 
जोशी, बुद्धाराम ठींगला सहित 
समिति पदाधिकारी, माताएं और 
गणमान्यजन उपस्थित रहे। 
संचालन आचार्य लक्ष्मण लखारा 
ने किया।

शिव गंगा माई सरस्वती संस्कार केंद्र पर मातृ सम्मेलन आयोजित
करणी माता मंदिर में आज से 24 घंटे होंगे 
दर्शन, पहली बार पांच कतारों की व्यवस्था

जूम न्यूज }देशनोक

बीकानेर के देशनोक स्थित विश्वप्रसिद्ध करणी माता मंदिर 
में शारदीय नवरात्रि के दौरान 10 अक्टूबर से मंदिर 24 घंटे 
श्रद्धालुओं के दर्शन के लिए खुला रहेगा। भीड़ को व्यवस्थित 
करने के लिए इस बार दो के बजाय पांच कतारों की व्यवस्था की 
जाएगी। मंदिर ट्रस्ट ने 250 से अधिक सेवादार तैनात किए हैं। 
नवरात्रि पर 11 अक्टूबर को सुबह 9:32 से दोपहर 12:30 बजे 
तक पंडित नरोत्तम दास मिश्रा के सान्निध्य में घट स्थापना की पूजा 
होगी। श्रद्धालुओं के वाहनों की पार्किंग के लिए करणी सागर मैदान 
निर्धारित किया गया है। मंदिर परिसर और आसपास पेयजल, 
मेडिकल सुविधा व टेंट की व्यवस्था भी की जा रही है। करणी माता 
जन्मोत्सव पर 18 अक्टूबर को सुबह 9:15 बजे मंदिर से भव्य शोभायात्रा 
निकाली जाएगी। वहीं, 17 अक्टूबर को दोपहर 2 बजे श्री करणी महाई 
पैलेस में प्रतिभा सम्मान समारोह होगा। 18 अक्टूबर को रात 10 बजे 
भक्ति संगीत संध्या और 19 अक्टूबर को रात 10 बजे मनुज देवावत की 
स्मृति में विराट कवि सम्मेलन आयोजित किया जाएगा।

अग्रसेन जयंती महोत्सव में प्रतिभाओं ने 
दिखाया हुनर, छह प्रतिभागी रहे विजेता

जूम न्यूज }सरदारशहर

महाराजा श्री अग्रसेन जी की जयंती के उपलक्ष्य में अग्रवाल समाज की 
ओर से आयोजित स्वर्ण जयंती महोत्सव के तहत प्रतियोगिता सप्ताह 
में चित्रकला, बेस्ट आउट ऑफ वेस्ट और कुकिंग विदाउट फायर 
प्रतियोगिताएं आयोजित की गईं। इनमें बच्चों, महिलाओं सहित समाज के 
प्रतिभागियों ने उत्साहपूर्वक भाग लेकर अपनी प्रतिभा और रचनात्मकता 
का प्रदर्शन किया। प्रतियोगिताओं में छह प्रतिभागी विजेता रहे। कार्यक्रम 
का संयोजन अग्रवाल महिला मंडल एवं अग्रवाल कन्या मंडल ने किया। 
आयोजन में समाज के लोगों ने सक्रिय भागीदारी निभाई। इस अवसर पर 
अग्रवाल सेवा मंडल अध्यक्ष पंकज गर्ग, उपाध्यक्ष नवनीत जैसनसरिया, 
मंत्री विश्वनाथ रातूसरिया, मुख्य संयोजक देवकी नंदन ढाढरिया, महिला 
मंडल अध्यक्ष मीनाक्षी अग्रवाल, कन्या मंडल अध्यक्ष श्रेया लाडिया सहित 
समाज के अनेक गणमान्य लोग उपस्थित रहे।

ब्रीफ न्यूज

जूम न्यूज }जोधपुर

मुस्लिम समाज में शिक्षा को बढ़ावा 
देने और लोगों को शिक्षा के प्रति 
जागरूक करने के उद्देश्य से शनिवार, 
10 अक्टूबर को तालीमी बेदारी 
कॉन्फ्रेंस का आयोजन किया जाएगा। 
कॉन्फ्रेंस का मुख्य उद्देश्य ‘शिक्षा की 
रोशनी घर-घर पहुंचे’ है। कार्यक्रम 
शाम 5 बजे टाउन हॉल के पीछे 
स्थित जनाना गार्डन, कचहरी रोड पर 
आयोजित होगा। कॉन्फ्रेंस में शामिल 
होने के लिए बीदर, कर्नाटक स्थित 
शाहीन अकादमी के निदेशक अब्दुल 
कदीर तथा मुंबई से एसोसिएशन 

ऑफ मुस्लिम प्रोफेशनल्स के 
अखिल भारतीय अध्यक्ष आमिर 
इदरीशी के जोधपुर आगमन पर 
एयरपोर्ट पर भव्य स्वागत किया 
गया। इस दौरान महासचिव मोहम्मद 
अल्ताफ ने गुलदस्ता भेंट कर उनका 
इस्तकबाल किया। 

स्वागत कार्यक्रम में समाज के 
गणमान्य लोग मौजूद रहे। कन्वीनर 
इकबाल अली रंगरेज ने बताया कि 
यह कॉन्फ्रेंस केवल एक आयोजन 
नहीं, बल्कि बच्चों के बेहतर भविष्य 
और आने वाली पीढ़ियों में शिक्षा 
के प्रति जागरूकता बढ़ाने की 
महत्वपूर्ण पहल है। प्रवक्ता उमर 

फारूक ने कहा कि कॉन्फ्रेंस का 
उद्देश्य मुस्लिम युवाओं को जिम्मेदार 
नागरिक बनाना तथा देश की प्रगति 
में उनकी भागीदारी सुनिश्चित करना 
है। प्रदेशाध्यक्ष आरिफ ने समाज के 
लोगों से कॉन्फ्रेंस में अधिक से 
अधिक संख्या में शामिल होने की 
अपील की। उन्होंने कहा कि लोग 
अपने परिवारजनों और मित्रों के 
साथ कार्यक्रम में पहुंचें तथा समाज 
के अन्य लोगों तक भी शिक्षा की 
मुहिम का संदेश पहुंचाएं। उन्होंने 
कहा कि जनभागीदारी से शिक्षा के 
प्रति जागरूकता के इस अभियान 
को और मजबूती मिलेगी।

शिक्षा की रोशनी घर-घर पहुंचाने के उद्देश्य से तालीमी बेदारी कॉन्फ्रेंस आज

जूम न्यूज }चूरू

सालासर बालाजी मंदिर में 22 से 
26 अक्टूबर तक आयोजित होने 
वाले शरद पूर्णिमा मेले की तैयारियों 
को लेकर जिला कलक्टर अभिषेक 
सुराणा और पुलिस अधीक्षक 
निश्चय प्रसाद एम ने जायजा 
लिया। हनुमान सेवा समिति सभागार 
में आयोजित बैठक में अधिकारियों 
को श्रद्धालुओं की सुविधा, सुरक्षा 
और व्यवस्थाओं के संबंध में निर्देश 
दिए गए। जिला कलक्टर सुराणा ने 
कहा कि सभी विभाग और मंदिर 
समिति आपसी समन्वय से कार्य 
करें, ताकि देशभर से आने वाले 

श्रद्धालुओं को परेशानी न हो। 
उन्होंने पेयजल, बिजली, चिकित्सा, 
स्वच्छता, अग्निशमन, सड़कों की 
मरम्मत, निराश्रित पशुओं के प्रबंधन 
और कंट्रोल रूम सहित आवश्यक 

व्यवस्थाएं समय पर पूरी करने के 
निर्देश दिए।

पुलिस अधीक्षक निश्चय प्रसाद 
एम ने सुरक्षा, यातायात और भीड़ 
नियंत्रण के लिए पुलिसकर्मियों को 

सतर्कता से ड्यूटी निभाने के निर्देश 
दिए। एसडीएम ओमप्रकाश वर्मा ने 
तैयारियों की जानकारी दी। हनुमान 
सेवा समिति अध्यक्ष सत्यप्रकाश 
पुजारी ने बताया कि मेले में पुलिस 

जाब्ते के साथ निजी सुरक्षाकर्मी 
तैनात रहेंगे और सीसीटीवी कैमरों 
से निगरानी की जाएगी। बैठक में 
प्रशासनिक, पुलिस अधिकारी और 
समिति सदस्य मौजूद रहे।

सालासर मेले में श्रद्धालुओं के लिए समन्वय से करें व्यवस्थाएं: सुराणा
22 से 26 अक्टूबर तक होगा शरद पूर्णिमा मेला, जिला कलक्टर व एसपी ने तैयारियों का लिया जायजा

आदर्श विद्या मंदिर बोरुंदा 
में मातृ सम्मेलन
पटेल नगर। बोरुंदा के आदर्श 
विद्या मंदिर में मातृ सम्मेलन का 
आयोजन किया गया। इसमें बच्चों के 
चरित्र निर्माण में मां की भूमिका पर 
चर्चा हुई। प्रधानाचार्य सत्यनारायण 
वैष्णव ने बताया कि मुख्य वक्ता 
पूनमचंद पालीवाल ने कहा कि बच्चों 
के संस्कारों पर मां का सबसे गहरा 
असर होता है। उन्होंने रावण, प्रहलाद, 
अभिमन्यु और अष्टावक्र के उदाहरण 
दिए। सेवाराम महाराज ने कहा 
कि बच्चों में अच्छे संस्कार घर के 
सकारात्मक माहौल और माता-पिता 
के आपसी व्यवहार से आते हैं। मां 
ही बच्चे की पहली गुरु होती है। बच्चों 
का भविष्य और चरित्र केवल स्कूल 
की शिक्षा पर नहीं, बल्कि घर और मां 
के आचरण व संस्कारों से बनता है।

युवक ने ट्रेन के आगे 
कूदकर आत्महत्या की
धुंधाड़ा। लूणी रेलवे स्टेशन के पास 
गुरुवार रात ट्रेन के आगे कूदकर 21 
वर्षीय युवक ने आत्महत्या कर ली। 
उसकी शिनाख्त शुक्रवार को हुई। 
घटना से पहले युवक की ओर से 
सोशल मीडिया पर छह वीडियो 
पोस्ट किए जाने की जानकारी 
सामने आई है। प्रथम दृष्टया 
मामला प्रेम प्रसंग से जुड़ा होने की 
आशंका जताई जा रही है। हालांकि, 
आत्महत्या के कारणों का खुलासा 
पुलिस जांच के बाद ही हो सकेगा।

युवक अपने गांव से बाइक 
लेकर लूणी रेलवे स्टेशन के पास 
पहुंचा था। इसी दौरान वहां से गुजर 
रही ट्रेन के आगे कूदने से उसकी 
मौत हो गई। घटना की सूचना 
मिलने पर पुलिस मौके पर पहुंची 
और आवश्यक कार्रवाई के बाद 
शव को लूणी सामुदायिक स्वास्थ्य 
केंद्र (सीएचसी) की मोर्चरी में 
रखवाया।

जूम न्यूज }सरदारशहर

कच्चे बस स्टैंड पर बस संचालन 
और रेहड़ी-ठेलों की शिफ्टिंग को 
लेकर गुरुवार को नगर परिषद 
सभागार में प्रशासन, बस यूनियन, 
रेहड़ी यूनियन और व्यापार मंडल 
की बैठक हुई। इसमें सात दिन में 
बस स्टैंड की व्यवस्थाओं में सुधार 
करने पर सहमति बनी। एसडीएम 
महिपाल सिंह राजावत ने नगर 
परिषद को सात दिन में व्यवस्थाएं 
सुधारने के निर्देश दिए। आयुक्त 
मगराज डूडी न्यायालय के आदेशों 
की पालना करते हुए दो-तीन दिनों 
में रेहड़ी-ठेलों को व्यवस्थित 
करेंगे। इसके बाद बस यूनियन 
के साथ दोबारा बैठक कर बस 

संचालन पर सहमति बनाने का 
प्रयास किया जाएगा। बस यूनियन 
ने पहले व्यवस्थाएं सुधारने की 
मांग रखी।
हाईकोर्ट में मामला 
विचाराधीन
रेहड़ी-ठेला संचालकों की शिफ्टिंग 
का मामला राजस्थान हाईकोर्ट, 
जोधपुर में विचाराधीन है। न्यायालय 
ने 24 सितंबर 2026 को जारी 
स्थगन आदेश को चार सप्ताह 
के लिए बढ़ाया है, जिससे रेहड़ी 
संचालकों को फिलहाल राहत 
मिली हुई है। बैठक में एसडीएम, 
तहसीलदार, डीवाईएसपी, 
सभापति, थानाधिकारी और नगर 
परिषद अधिकारी मौजूद रहे।

कच्चे बस स्टैंड की व्यवस्था 
सुधारने पर 7 दिन में सहमति

नोखा। नोखा में शुक्रवार दोपहर 
एक चलती हुई इलेक्ट्रीक स्कूटी में 
आग लग गई। स्कूटी सवार ने धुआं 
उठते देखा तो बीच रास्ते में स्कूटी 
रोककर उतर गया। देखते ही देखते 
स्कूटी से आग की लपटे उठने लगी।

जानकारी के अनुसार पंचारिया 
चौक से अरिहंत बैद ओला कंपनी 
की इलेक्ट्रीक स्कूटी लेकर गुजर 
रहा था। इस दौरान स्कूटी से 
अचानक धुआं उठने लगा। अरिहंत 

तुरंत स्कूटी को बीच रास्ते में खड़ी 
कर उतर गया। कुछ ही देर में 
स्कूटी आग के गोले में बदल गई। 
स्कूटी में आग लगती देख बाजार 
में भीड़ जमा हो गई। आसपास 
मौजूद लोगों ने तुरंत पानी डालकर 
आग बुझाई। लेकिन तब तक 
स्कूटी पूरी तरह जल चुकी थी। 
स्थानीय पार्षद देवकिशन चांडक 
सहित झंवर लाल नाई, बाबूलाल 
कथातला मौके पर पहुंचे।

ओला इलेक्ट्रीक स्कूटी में लगी आग

5 हजार का इनामी साइबर ठग 
गिरफ्तार: 5.24 लाख की ठगे

जूम न्यूज }दूदू

दूदू पुलिस ने अंतरराज्यीय साइबर ठगी गैंग के मुख्य आरोपी अशोक 
चौधरी उर्फ अशोक थाकण को गिरफ्तार किया है। उस पर 5 हजार 

रुपए का इनाम था। पुलिस जांच 
में पता चला कि आरोपी बैंक 
खाते किराए पर लेकर ठगी करता 
था। दूदू थाने में दर्ज तीन मामलों 
में 5 लाख 24 हजार 406 रुपए 
की ठगी सामने आई है। गिरफ्तार 
अशोक चौधरी (23) अजमेर के 
रूपनगढ़ स्थित थाकणों की ढाणी 
का रहने वाला है। उसके पिता का 
नाम कैलाशचंद जाट है। पुलिस के 
अनुसार, आरोपी दूदू के तीन और 
अजमेर के बांदरसिंदरी थाने के दो 

मामलों में शामिल था। नागौर जिले के कई मामलों में भी उसकी 
तलाश थी। पुलिस रिमांड पर लेकर गैंग के अन्य सदस्यों और ठगी 
की रकम के बारे में पूछताछ कर रही है।

अलवर में राशन वितरण अटका, 
13 लाख उपभोक्ता परेशान

जूम न्यूज }अलवर

अलवर जिले की 768 उचित मूल्य दुकानों पर 9 अक्टूबर तक 
राशन वितरण शुरू नहीं हो पाया है। ट्रांसपोर्ट एजेंटों की किराया 
बढ़ाने की मांग के चलते यह प्रक्रिया अटकी हुई है। इससे 13 लाख 
से अधिक उपभोक्ता प्रभावित हो रहे हैं। मामला फिलहाल जयपुर 
मुख्यालय में विचाराधीन है। ट्रांसपोर्ट एजेंटों ने परिवहन लागत में 
वृद्धि के कारण दरें बढ़ाने की मांग रखी है। रसद विभाग 15 अक्टूबर 
तक वितरण शुरू कराने के प्रयास में जुटा है। यदि देरी बढ़ी तो 
अक्टूबर का राशन नवंबर में दो महीने के साथ बांटना पड़ सकता है। 
जिला रसद अधिकारी महेश शर्मा ने बताया- मुख्यालय से लगातार 
समन्वय किया जा रहा है। प्रयास है कि 15 अक्टूबर या महीने के 
अंत तक उपभोक्ताओं को राशन उपलब्ध करा दिया जाए।

नर्स ने हॉस्पिटल मालिक, डॉक्टर व 
मैनेजर के खिलाफ दर्ज कराया केस

जूम न्यूज }बाड़मेर

बाड़मेर में एक निजी हॉस्पिटल की नर्स ने हॉस्पिटल मालिक, डॉक्टर, 
मैनेजर और अन्य स्टाफ के खिलाफ रेप और यौन शोषण के आरोप 
लगाते हुए मामला दर्ज करवाया है। पुलिस ने गुरुवार शाम करीब 6 
बजे महिला थाने में केस दर्ज किया। फिलहाल पुलिस पूरे मामले 
की जांच कर रही है। इससे पहले 22 जुलाई 2026 को डॉक्टर ने 
इसी महिला नर्स के खिलाफ हनीट्रैप और ब्लैकमेल का मामला दर्ज 
करवाया था। इस मामले में पुलिस ने नर्स को गिरफ्तार कर जेल भेज 
दिया था। महिला 30 सितंबर को जेल से बाहर आई थी। इसके बाद 8 
अक्टूबर को उसने महिला थाने में मामला दर्ज करवाया। नर्स ने रिपोर्ट 
में बताया - वह निजी हॉस्पिटल में नर्सिंग का काम करती है। उसके 
आरोप के मुताबिक, हॉस्पिटल के मालिक और डॉक्टर ने महिला की 
डिलीवरी के समय चेंजिंग रूम में कपड़े बदलते वक्त सीक्रेट कैमरे 
से उसकी अश्लील फोटो और वीडियो बना लिए। इसके बाद उसे 
इसकी जानकारी देकर अवैध संबंध बनाने के लिए दबाव बनाया और 
फोटो-वीडियो शेयर करने की धमकी दी। 

बाड़मेर में 3 साल बाद अमीन- 
फतेह खान का राजीनामा

जूम न्यूज }बाड़मेर

बाड़मेर नगर निकाय चुनाव में कांग्रेस को मिली हार के बाद पार्टी ने 
पंचायती राज चुनाव में गुटबाजी खत्म करने की कवायद तेज कर 
दी है। विधानसभा चुनाव में टिकट नहीं मिलने से नाराज होकर बागी 
चुनाव लड़ने वाले फतेह खान और पूर्व मंत्री अमीन खान के बीच 
बढ़ी दूरियों को कम करने की कोशिशें रंग लाती दिख रही हैं। करीब 
3 साल बाद सांसद उम्मेदाराम बेनीवाल, पूर्व मंत्री गफूर अहमद और 
जिलाध्यक्ष लक्ष्मणसिंह गोदारा की मध्यस्थता से दोनों नेताओं के बीच 
राजीनामा हुआ है। वहीं, भाजपा भी चुनावी तैयारियों में जुटी है। पार्टी 
जिले में पहली बार जिला प्रमुख बनाने के लक्ष्य के साथ मजबूत 
दावेदारों पर मंथन कर रही है।

ब्रीफ न्यूज

जूम न्यूज } जयपुर। शिवा स्पोर्ट्स क्लब के तत्वावधान में आयोजित 70वीं एसजीएफआई राज्य स्तरीय रोलर स्केटिंग प्रतियोगिता का भव्य एवं उत्साहपूर्ण समापन हुआ। आठ दिवसीय इस प्रतियोगिता में राजस्थान के करीब 34 जिलों से 700 खिलाड़ियों ने भाग लेकर अपनी प्रतिभा, गति और तकनीकी 
कौशल का शानदार प्रदर्शन किया। प्रतियोगिता के दौरान खिलाड़ियों ने खेल भावना, अनुशासन और उत्कृष्ट प्रदर्शन से दर्शकों का ध्यान आकर्षित किया। समापन समारोह में आरटीओ अधिकारी इंस्पेक्टर दिनेश फौजदार ने खिलाड़ियों का उत्साहवर्धन किया। उन्होंने बच्चों को सड़क सुरक्षा एवं यातायात 

नियमों की जानकारी देते हुए कहा कि खेलों में उत्कृष्ट प्रदर्शन करने के साथ जिम्मेदार नागरिक बनना भी जरूरी है। उन्होंने खिलाड़ियों को यातायात नियमों का पालन करने और सड़क सुरक्षा के प्रति जागरूक रहने का संदेश दिया। प्रतियोगिता में विभिन्न जिलों के खिलाड़ियों ने शानदार प्रदर्शन करते हुए कुल 
84 पदक अपने नाम किए। इनमें 28 स्वर्ण, 28 रजत और 28 कांस्य पदक शामिल रहे। पदक विजेता खिलाड़ियों को ट्रॉफी एवं पुरस्कार प्रदान कर सम्मानित किया गया। जयपुर, उदयपुर, हनुमानगढ़ और श्रीगंगानगर के खिलाड़ियों का प्रदर्शन विशेष रूप से उल्लेखनीय रहा।

राज्य स्तरीय रोलर स्केटिंग प्रतियोगिता: 700 खिलाड़ियों ने दिखाया दमखम

जूम न्यूज }जोधपुर

जोधपुर में पूर्व सीएम वसुंधरा राजे 
ने एक प्राइवेट स्कूल के बच्चों से 
अपने दम पर पहचान बनाने और 
संघर्ष करने की बात कही। राजे ने 
कहा- पद मिलने का इंतजार करने 
के बजाय बाहर निकलकर संघर्ष 
करना चाहिए और अपनी खुद की 
जगह बनानी चाहिए। राजे ने बच्चों 
को आगे बढ़ने, अवसरों का इंतजार 
करने के बजाय उन्हें हासिल करने 
और अपनी अलग पहचान बनाने के 
लिए प्रेरित किया। राजे ने कहा- हमें 
तो कोई पद नहीं मिला। कोई छोटा 
सा पद ही दिलवा दीजिए। बिना पद 
के क्या करेंगे। पद के लिए इंतजार 
मत करो। बाहर निकलो और संघर्ष 
करो। उन्होंने कहा- अमृता देवी का 
कोई ऑफिस नहीं था। नंदकिशोर 
चौधरी ने 2 कमरों से अपना काम 
शुरू किया। उन्होंने समस्या देखी 
और उसके लिए लड़ने निकल गए। 
छोटा सा पद, एक छोटा सा पद 

इसके लिए मत सोचिए। दरअसल, 
पूर्व सीएम वसुंधरा राजे शहर के 
एक निजी स्कूल में मॉडल यूनाइटेड 
नेशनल कार्यक्रम में पहुंचीं थीं। 
कार्यक्रम में वोटिंग के अधिकार को 
16 साल करने और क्लाइमेंट चेंज 
को लेकर डिबेट भी हुई। पूर्व सीएम 
ने बच्चों की जमकर तारीफ की।

पूर्व सीएम वसुधंरा राजे न ेबच्चों 
को सबंोधित करते हएु कहा- आगे 
बढ़िए आपके लिए सोशल सर्विस 
करन े की बहतु जगह ह।ै गांव ह,ै 
ढाणियां ह,ै वहां जाइए। आप देश 
के भविष्य हैं। कोई साइटंिस्ट बनगेा, 

कोई इजंीनियर तो कोई लॉयर या फिर 
कोई लीडर बनेगा। एक और चीज- 
अपनी जगह बनाइए। मझु ेभी किसी 
और की जगह बठैना पसदं नहीं 
ह।ै वो जगह बनाओ, जहा ंआपको 
बैठना पसदं है। किसी की परमिशन 
का इतंजार मत करो, अपनी डिग्निटी 
बनाओ। साहसी बनो लीडरशिप 
करो, पीछ े नहीं हटना है। उन्होंने 
कहा- मैंन ेकई लोगों क ेलिए जगह 
बनाई ह।ै मैं अकलेी महिला थी। मैंने 
उनके भविष्य क ेलिए जगह बनाई। 
उन लोगों न े उस जगह को अपना 
समझ लिया।

हमने सरकारी स्किल 
यूनिवर्सिटी की तैयार
पूर्व सीएम ने बच्चों को उदाहरण देते 
हुए बताया- हमने लेबर डिपार्टमेंट 
को स्किल डिपार्टमेंट किया। एक 
अधिकारी ने मुझसे कहा कि आप 
ऐसा क्यों करना चाहती हैं। इसके 
बावजूद हमने स्किल्स डिपार्टमेंट 
शुरू किया। राजे ने कहा- कई 
साल बाद अधिकारी फिर से मुझसे 
मिले और इसके जरिए हमने 0 
से 4 करोड़ और 4 से 60 करोड़ 
बनाए। मैंने पहली सरकारी स्किल 

यूनिवर्सिटी तैयार की। वो जब भी 
मिलते हैं तो कहते हैं कि ये निर्णय 
हमारा सबसे सही था। मीडिया को 
हमने चौथा स्तंभ कहा। यहां मेरे 
कई साथी मौजूद हैं। प्लीज अपनी 
आवाज को हमेशा मुखर रखें, 
जब कहीं गलत हो रहा हो और वो 
समस्याएं लोगों को जाननी जरूरी 
हो। वसुंधरा राजे ने कहा- रेगिस्तान 
में फूल खिलाने का हुनर हमें अच्छे 
से आता है। हम इसमें माहिर हैं। 
आसमान हमारी सीमाओं का अंत 
नहीं है। सदियों तक राजस्थान की 
जिस तेज धूप को चुनौती माना 

जाता था, आज उसी धूप से 
जोधपुर के पास भड़ला में हजारों 
मेगावाट बिजली पैदा हो रही है। हम 
राजस्थानियों की मजबूती भी यही 
है। अपनी सबसे बड़ी चुनौती को 
अपनी सबसे बड़ी ताकत में बदल 
देना। 

उन्होंने कहा- एक मधुमक्खी 
अपने पूरे जीवन में एक चम्मच के 
बारहवें हिस्से जितना शहद बनाती 
है। उसका योगदान बहुत छोटा 
लगता है, लेकिन हजारों मधुमक्खियां 
मिलकर असंख्य छेदों वाला ऐसा 
छत्ता बनाती हैं, जिसकी संरचना का 
गणितीय प्रमाण जुटाने में वैज्ञानिकों 
को 2 हजार वर्ष लग गए। ऐसे छोटे-
छोटे प्रयास बड़ा काम कर देते हैं। 
राजे ने कहा- सीएम के रूप में मैंने 
सीखा कि अच्छी नीति वह नहीं है, 
जो लोगों की मदद करे। अच्छी नीति 
वह है, जो लोगों को अपने पैरों पर 
खड़ा करें। हमने बेटियों को साइकिलें 
इसलिए दीं, ताकि स्कूल की लंबी 
दूरी उनकी शिक्षा में बाधा न बने। 

वसुंधरा राजे ने कहा- पद का इंतजार मत करो: बाहर निकलो और 
संघर्ष करो, अपनी खुद की जगह बनाइए, पीछे नहीं हटना है

मॉडल यूनाइटेड नेशनल कार्यक्रम: वोटिंग के अधिकार को 16 साल करने और क्लाइमेंट चेंज को लेकर डिबेट

जूम न्यूज }बहरोड़

बहरोड़ थाने की महिला कॉन्स्टेबल के 
सरकारी क्वार्टर में घुसकर सोने-चांदी के 
जेवरात चोरी करने के मामले में न्यायालय 
ने अहम फैसला सुनाते हुए आरोपी को 
तीन साल के साधारण कारावास और 10 
हजार रुपए के आर्थिक दंड की सजा सुनाई 
है। एसीजेएम न्यायाधीश नकुल अग्रवाल 
ने आरोपी सुदेश (31) पुत्र सज्जन सिंह 
यादव निवासी लोहाना, थाना खोल, जिला 
रेवाड़ी (हरियाणा) को दोषी करार देते हुए 
यह सजा सुनाई।

अपर लोक अभियोजक शिंभू दयाल 
शर्मा ने बताया कि बहरोड़ पुलिस थाने में 

तैनात महिला कॉन्स्टेबल सुषमना सरकारी 
क्वार्टर में रहती हैं। 10 नवंबर 2025 
को वह ड्यूटी पर गई हुई थीं। इसी दौरान 
आरोपी क्वार्टर नंबर 13 में घुस गया और 
वहां से सोने-चांदी के जेवरात चोरी कर ले 
गया। घटना की जानकारी मिलने पर पुलिस 
ने तत्काल मामला दर्ज कर जांच शुरू की। 
पुलिस टीम ने शहर के विभिन्न स्थानों पर 
लगे सीसीटीवी कैमरों की फुटेज खंगाली। 
इस दौरान थाने में तैनात कॉन्स्टेबल 
मोहनलाल को महत्वपूर्ण सीसीटीवी फुटेज 
मिली, जिसके आधार पर पुलिस आरोपी 
तक पहुंचने में सफल रही। पुलिस ने 
आरोपी को गिरफ्तार कर चोरी किए गए 
जेवरात भी बरामद कर लिए।

महिला कॉन्स्टेबल के क्वार्टर में चोरी की: कोर्ट 
ने 3 साल जेल, 10 हजार का जुर्माना लगाया

जूम न्यूज }पाली

पाली शहर के प्यारा चौक क्षेत्र में शुक्रवार 
शाम 11वीं शरीफ की नियाज के अवसर 
पर आयोजित दावत में खाना खाने के बाद 
200 से ज्यादा लोगों की तबीयत बिगड़ 
गई। उल्टी-दस्त और पेट दर्द की शिकायत 
के बाद लोग रात करीब 12 बजे से 
अस्पताल पहुंचने लगे। मरीजों की संख्या 
बढ़ने से बांगड़ अस्पताल में बेड कम पड़ 
गए। ऐसे में कई लोगों को निजी अस्पतालों 
में भी इलाज करवाना पड़ा। राहत की बात 
यह रही कि किसी भी मरीज की हालत 
गंभीर नहीं बताई गई। अचानक बड़ी संख्या 

में मरीज पहुंचने पर अस्पताल प्रशासन ने 
डॉक्टरों की अतिरिक्त टीम बुलाई।

पाली के उप महापौर एवं मुस्लिम 
समाज के नेता मेहबूब टी ने बताया- प्यारा 
चौक क्षेत्र में 11वीं शरीफ की नियाज के 
अवसर पर करीब 700 से 1000 लोगों 
के लिए दावत रखी गई थी। खाने में मलाई 
राजभोग मिठाई भी शामिल थी। दावत में 
शामिल लोग खाना खाने के बाद अपने 
घर चले गए। रात करीब 11 बजे के बाद 
लोगों की तबीयत बिगड़ने लगी। पीड़ितों 
को उल्टी-दस्त और पेट दर्द की शिकायत 
होने पर वे इलाज के लिए बांगड़ अस्पताल 
पहुंचने लगे। इनमें पुरुषों के साथ महिलाएं 

और बच्चे भी शामिल थे। मरीजों की 
संख्या अधिक होने के कारण कई लोगों ने 
निजी अस्पतालों में भी उपचार करवाया। 
मेहबूब टी के अनुसार, मिठाई खाने से फूड 
पॉइजनिंग होने की आशंका है। हालांकि, 
इसकी वास्तविक वजह जांच के बाद ही 
स्पष्ट हो सकेगी। बांगड़ अस्पताल के 
कार्यवाहक अधीक्षक डॉ. आरके विश्नोई 
ने बताया कि फूड पॉइजनिंग की शिकायत 
के साथ एक साथ बड़ी संख्या में मरीज 
पहुंचने के कारण डॉक्टरों की अतिरिक्त 
टीम बुलाई गई। सभी मरीजों का उपचार 
किया गया। उन्होंने बताया कि किसी भी 
मरीज की हालत गंभीर नहीं है। 

दावत-खाने के बाद 200 से ज्यादा लोग फूड-पॉइजनिंग के 
शिकार: उल्टी-दस्त, पेट दर्द की शिकायत, अस्पताल में भर्ती

जूम न्यूज }पाली

पाली नगर निगम में महापौर चुनाव 
के दौरान सामने आई बगावत 
और भीतरघात के बाद कांग्रेस में 
सियासी भूचाल थमने का नाम 
नहीं ले रहा है। पार्टी से बगावत 
कर राजबाला हिंगड़ को निर्दलीय 
महापौर प्रत्याशी के रूप में मैदान में 
उतारने वाले वरिष्ठ नेता 29 पार्षदों 
के साथ जयपुर पहुंचे। शुक्रवार 
को एसएमएस हॉस्पिटल के पीछे 
स्थित कांग्रेस के प्रदेश वॉर रूम 
में पांच सदस्यीय प्रतिनिधिमंडल 
ने प्रदेश जांच कमिटी के सचिव 
रामसिंह कस्वा और शकुंतला राव 
से मुलाकात की। करीब एक घंटे 
तक चली इस उच्चस्तरीय बैठक 
में बागी नेताओं ने अपना पक्ष 
मजबूती से रखा। जांच कमेटी 
के समक्ष अपनी बात रखने वाली 
पांच सदस्यीय टीम में प्रदीप हिंगड़, 
राकेश भाटी, मेहबूब टी, हकीम 

भाई और एक निर्दलीय पार्षद 
शामिल थे।

सिंबल आवंटन में गड़बड़ी 
का आरोप: प्रतिनिधिमंडल ने 
जांच कमेटी को बताया कि शहर 

के अधिकतर पार्षद राजबाला 
हिंगड़ को कांग्रेस का अधिकृत 
महापौर प्रत्याशी बनाना चाहते थे। 
सभी पार्षदों ने अपनी यह स्पष्ट 
मंशा स्थानीय कांग्रेस विधायक 

भीमराज भाटी को बता दी थी। 
आरोप लगाया गया कि जयपुर से 
सिंबल जारी होने और पाली पहुंचने 
के बीच में सांठगांठ व गड़बड़ी की 
गई, जिसके तहत सुमित्रा जैन को 

पार्टी का अधिकृत प्रत्याशी बना 
दिया गया। इसी वादाखिलाफी 
और गड़बड़ी के विरोध स्वरूप 
राजबाला हिंगड़ को निर्दलीय 
चुनाव मैदान में उतरना पड़ा। बागी 
गुट ने दावा किया कि पाली नगर 
निगम के 65 वार्डों में से 29 पार्षदों 
ने कांग्रेस के निशान पर जीत दर्ज 
की थी, जबकि भाजपा को मात्र 
21 सीटें मिली थीं। 15 निर्दलीयों 
में से भी लगभग 10 पार्षद कांग्रेस 
विचारधारा के थे। यदि स्थानीय 
स्तर पर सिंबल वितरण में धांधली 
और क्रॉस वोटिंग नहीं होती, तो 
पाली में स्पष्ट रूप से कांग्रेस 
का बोर्ड बनता। बैठक के दौरान 
महापौर चुनाव के आंकड़े पेश 
करते हुए बताया गया कि भाजपा 
प्रत्याशी नमिता बुबकिया को 33 
वोट मिले और वह महापौर चुनी 
गईं। वहीं, निर्दलीय चुनाव लड़ीं 
राजबाला हिंगड़ को 29 वोट मिले, 
जबकि कांग्रेस की आधिकारिक 

प्रत्याशी सुमित्रा जैन महज 3 वोटों 
पर सिमट गईं। नेताओं ने जांच 
कमिटी से मांग की है कि जयपुर 
से सिंबल जारी होने से लेकर पाली 
में जमा होने तक के पूरे प्रकरण की 
निष्पक्ष जांच कराई जाए। सिंबल में 
हेरफेर करने और पार्टी को नुकसान 
पहुंचाने वाले दोषियों को चिन्हित 
कर उन्हें तुरंत कांग्रेस से निष्कासित 
किया जाए।
पंचायत चुनाव पर असर 
की चेतावनी
प्रतिनिधिमंडल ने संगठन को 
आगाह किया कि यदि पाली 
कांग्रेस में पनपी इस अंदरूनी 
गुटबाजी और धांधली पर समय 
रहते सख्त कदम नहीं उठाए गए, 
तो इसका सीधा नकारात्मक असर 
आने वाले पंचायत चुनावों पर भी 
पड़ेगा। इसलिए दोषियों के खिलाफ 
अविलंब अनुशासनात्मक कार्रवाई 
की जाए।

जयपुर पहुंचे कांग्रेस के बागी नेता, जांच कमेटी से मिले: हिंगड़ टीम ने कहा- 
पाली में बहुमत के बाद भी पार्टी का बोर्ड नहीं बना, क्रॉस वोटिंग की जांच हो

विद्यार्थियों ने नारे पोस्टरो से दिया विकसित भारत का संदेश

मालकोसनी विद्यालय में निकाली सेवा ज्योति कलश यात्रा

जूम न्यूज }बिलाड़ा। विकसित भारत जन सेवा अभियान के तहत राजकीय उच्च माध्यमिक विद्यालय मलकोसनी में सेवा ज्योति कलश यात्रा का गरिमामय आयोजन किया गया। विद्यार्थियों ने विकसित भारत से जुड़े आकर्षक पोस्टर व बैनर तैयार कर रैली में पूरे उत्साह के साथ भाग लिया। संस्था प्रधान 
है आईदानराम चौधरी ने बताया कि विद्यार्थियों को राष्ट्र निर्माण, अनुशासन एवं सेवा भाव के महत्व के प्रति प्रेरित किया। व्याख्याता श्यामलाल पटेल ने अपने उद्बोधन में विद्यार्थियों को कहा कि देश का युवा देश का भविष्य है शिक्षित युवा सशक्त भारत एवं संकल्प हमारा , विकसित भारत जैसे नारों के 

माध्यम से शिक्षा, सेवा व स्वावलंबन का संदेश दिया। इस अवसर पर विद्यालय के समस्त स्टाफ एवं विद्यार्थियों की सहभागिता रही।

जूम न्यूज }फलौदी

राजकीय जिला चिकित्सालय फलोदी में अस्थि 
रोग विभाग द्वारा सीमित संसाधनों में जटिल 
अस्थि रोगों के उपचार की दिशा में निरंतर 
सराहनीय कार्य किया जा रहा है। इसी क्रम में 
मोटरसाइकिल से गिरने के कारण बाएं अग्र-बाहु 
एवं हाथ की छह हड्डियों में फ्रैक्चर तथा कलाई 
का जोड़ उतरने से गंभीर रूप से घायल 44 
वर्षीय मरीज का सफल ऑपरेशन किया गया। 
प्राप्त जानकारी के अनुसार, फलोदी निवासी एक 
युवक को दुर्घटना के बाद 6 अक्टूबर 2026 
को राजकीय जिला चिकित्सालय फलोदी में भर्ती 
किया गया। मरीज की गंभीर चोटों को देखते हुए 
प्रधान चिकित्सा अधिकारी डॉ. अभिषेक अग्रवाल 
के मार्गदर्शन में अस्थि रोग विशेषज्ञ डॉ. अनिल 
कुलदीप द्वारा ऑपरेशन किया गया। ऑपरेशन 
के दौरान प्लेट एवं के-वायर (K-wire) की 
सहायता से टूटी हुई हड्डियों को स्थिर किया गया 

तथा एक ही बार में सफलतापूर्वक उपचार किया 
गया। इस ऑपरेशन में निश्चेतना विशेषज्ञ डॉ. 

अमित चौधरी तथा नर्सिंग ऑफिसर जावेद एवं 
शांतिलाल ने महत्वपूर्ण भूमिका निभाई। ऑपरेशन 
के बाद मरीज की स्थिति में सुधार एवं रिकवरी 
होने पर 9 अक्टूबर 2026 को उसे अस्पताल से 
डिस्चार्ज कर दिया गया।

यह संपूर्ण ऑपरेशन मुख्यमंत्री आयुष्मान 
आरोग्य योजना के अंतर्गत पूर्णतः निःशुल्क 
किया गया, जिससे मरीज को स्थानीय स्तर पर 
ही जटिल अस्थि चोटों का उपचार उपलब्ध 
हो सका। राजकीय जिला चिकित्सालय फलोदी 
का अस्थि रोग विभाग आमजन को बेहतर एवं 
सुलभ स्वास्थ्य सेवाएं उपलब्ध करवाने के लिए 
निरंतर प्रयासरत है। चिकित्सालय में उपलब्ध 
संसाधनों के माध्यम से गंभीर फ्रैक्चर सहित 
विभिन्न अस्थि रोगों का उपचार कर मरीजों को 
राहत प्रदान की जा रही है। इस सफल ऑपरेशन 
से क्षेत्रवासियों को स्थानीय स्तर पर गुणवत्तापूर्ण 
स्वास्थ्य सेवाएं उपलब्ध होने का भरोसा और 
मजबूत हुआ है।

राजकीय जिला चिकित्सालय फलोदी में छह हड्डियों 
के फ्रैक्चर एवं कलाई के जोड़ का सफल ऑपरेशन

मुख्यमंत्री आयुष्मान आरोग्य योजना के अंतर्गत निःशुल्क किया गया ऑपरेशन

नागरिक अभिनंदन: किशोर सिंह खारिया को डॉक्टरेट की उपाधि 
जूम न्यूज }िबलाड़ा

हिंदी प्रेमियों के लिए जाना-
पहचाना नाम किशोर सिंह 
खारिया को जय नारायण व्यास 
विश्वविद्यालय के हिंदी विभाग 
से पीएच.डी. की उपाधि प्राप्त 
हुई है। उन्होंने “राजस्थान के 
लोक साहित्य में वर्षा वर्णन : 
एक आलोचनात्मक अध्ययन” 
विषय पर शोध कार्य पूर्ण किया। 
किशोर सिंह खारिया ने यह शोध 
कार्य शोध निदेशक डॉ. फताराम 
नायक एवं सह-शोध निदेशक 
डॉ. महेंद्रसिंह राजपुरोहित के 
निर्देशन में पूरा किया।

शोध के माध्यम से राजस्थान 
के लोक साहित्य में वर्षा के 
विभिन्न स्वरूपों, लोक जीवन 
में उसके महत्व तथा साहित्यिक 

अभिव्यक्ति का आलोचनात्मक 
अध्ययन किया गया। खारिया 
हिंदी साहित्य एवं हिंदी विषय के 
अध्यापन से लंबे समय से जुड़े 

हुए हैं तथा उन्हें हिंदी विषय के 
अध्यापन का 21 वर्षों का लंबा 
अनुभव है। वर्तमान में वे सरकारी 
सेवा में कार्यरत हैं।

विभिन्न संगठनों ने किया 
नागरिक अभिनंदन: पीएच.डी. 
की उपाधि प्राप्त करने पर विभिन्न 
सामाजिक, शैक्षणिक एवं कर्मचारी 

संगठनों के पदाधिकारियों और 
गणमान्य नागरिकों ने किशोर सिंह 
खारिया का नागरिक अभिनंदन 
किया। इस अवसर पर उन्हें साफा 

पहनाकर एवं माला पहनाकर 
सम्मानित किया गया तथा स्मृति-
चिह्न भेंट कर उनकी उपलब्धि पर 
बधाई दी गई। अभिनंदन समारोह में 
उपस्थित लोगों ने कहा कि खारिया 
की यह उपलब्धि क्षेत्र के लिए गौरव 
का विषय है। उनके शोध कार्य से 
राजस्थान की लोक साहित्यिक 
परंपराओं और वर्षा से जुड़े लोक 
जीवन के विविध पक्षों को समझने 
में महत्वपूर्ण योगदान मिलेगा।  इस 
अवसर पर आईदान राम चौधरी, 
कैलाशदास वैष्णव, जगदीश 
प्रजापत, गंगाराम प्रजापत, शैलेन्द्र 
सुथार, भीकाराम, पुनीत वैष्णव ने 
उन्हें उज्ज्वल भविष्य एवं साहित्यिक 
क्षेत्र में निरंतर प्रगति के लिए 
शुभकामनाएं दीं। खारिया ने सभी 
शुभचिंतकों एवं सम्मान करने वाले 
संगठनों का आभार व्यक्त किया।

जूम न्यूज }जोधपुर

पंचायतीराज संस्थाओं के आम 
चुनाव-2026 के अंतर्गत जोधपुर 
जिले में जिला परिषद एवं पंचायत 
समिति सदस्यों के निर्वाचन के 
लिए नामांकन प्रक्रिया का दूसरा 
दिन शुक्रवार को शांतिपूर्वक संपन्न 
हुआ।

जिला निर्वाचन अधिकारी 
(सांख्यिकी प्रकोष्ठ) कार्यालय, 
जोधपुर से प्राप्त जानकारी के 
अनुसार, दूसरे दिन जिला परिषद 
सदस्य पद के लिए कुल 2 
नामांकन पत्र दाखिल किए गए, 
जिनमें वार्ड संख्या 32  तथा वार्ड 
संख्या 35 से 1-1 नामांकन पत्र 
प्राप्त हुआ। इससे पूर्व प्रथम दिन  
वार्ड संख्या 40 से 1 नामांकन 

दाखिल किया गया था, इस प्रकार 
अब तक जिला परिषद सदस्यों के 
लिए दो दिनों में कुल 3 नामांकन 
प्राप्त हो चुके हैं।  

शेरगढ़, सेखाला, 
बालेसर, चामू पंस से  

एक भी नामांकन नहीं
जिले की विभिन्न पंचायत समितियों 
में दूसरे दिन कुल 3 नामांकन 
पत्र प्राप्त हुए हैं। इनमें चाबा 
पंचायत समिति के वार्ड संख्या 
8 से 2 तथा आगोलाई पंचायत 
समिति के वार्ड संख्या 15 से 1  
नामांकन दाखिल किया गया 
है। हालांकि शेरगढ़, सेखाला, 
बालेसर एवं चामू पंचायत 
समितियों में दूसरे दिन भी कोई 
नामांकन प्राप्त नहीं हुआ।

जिला परिषद में 2 और पंचायत 
समिति में तीन नए नामांकन

पंचायतीराज चुनाव: नामांकन का दूसरा दिन

‘राजस्थान के लोक साहित्य में वर्षा वर्णन : एक आलोचनात्मक अध्ययन’ विषय पर िकया शोध

जूम न्यूज }बिलाड़ा

विधानसभा क्षेत्र की बिलाड़ा, 
कापरड़ा, पीपाड़, ओर मंडोर सहित 
चारों पंचायत समिति में भारतीय 
जनता पार्टी के प्रधान बनाने की 
रणनीति को लेकर विधायक 
अर्जुन लाल गर्ग की अध्यक्षता में 
यहाँ विधायक जन संवाद केंद्र में 
जिले के सभी बड़े पदाधिकारियों 
एवं प्रभारी नेताओ ढाई घंटे की 
मैराथन बैठक का आयोजन हुआ। 
इस बैठक में मौजूद सभी छोटे-
बड़े पदाधिकारी ने संकल्प लिया 
कि इस बार भी सभी समितियों में 
भाजपा के प्रधान बनेंगे।

बैठक में बिलाड़ा, पीपाड़, 
कापरड़ा, डांगियावास ब्लॉक के 
अध्यक्ष, महामंत्री, जिलाध्यक्ष 
त्रिभुवन सिंह भाटी, जिला संगठन 
प्रभारी घनश्याम डागा, सह प्रभारी 

आनन्द सिंह सोलंकी, जिला 
महामंत्री सुमित्रा विश्नोई,प्रधान 
प्रगतिकुमारी ने सभी पंचायत समिति 
के लिए मनोनीत प्रभारी से अपनी-
अपनी समिति क्षेत्र में प्रत्याशियों 
के लिए सॉलिड सर्वे रिपोर्ट तैयार 
करने को लेकर चर्चा की। विधायक 
ने कहा कि आम लोगों के बीच से 

आने वाली सर्वे रिपोर्ट के आधार पर 
ही प्रत्याशी का चयन होगा।
{सरपंच पद के लिए चुनाव लड़ 
रहे पदाधिकारी: बैठक के दौरान 
कई कार्यकर्ताओं ने अपने नेताओं 
से कहा कि संगठन के अधिकतर 
पदाधिकारी सरपंच पद के लिए 
चुनाव लड़ने के लिए उतावले हो 

रहे हैं। ऐसे में मंडल सदस्य और 
जिला परिषद सदस्य के लिए 
प्रत्याशियों का चयन करना एक 
चुनौती है। इस पर संगठन प्रभारी 
घनश्याम डागा ने कहा कि यही सही 
समय है कि नए कार्यकर्ताओं को 
चुनाव लड़ने का अवसर मिलने 
वाला है, और ऐसे में संगठन और 

पार्टी से जुड़े कई गणमान्य गांव में 
मौजूद हैं, बस हमें उन्हें तराशना भर 
है।जिलाध्यक्ष त्रिभुवन सिंह भाटी 
ने कहा कि आर्थिक स्थिति से कोई 
कमजोर उम्मीदवार हो तो भी उसे 
हिचकना नही चाहिए।पार्टी उस 
जिताऊ उम्मीदवार की हर सम्भव 
मदद करने को तत्पर है।

नखरे बर्दास्त नहीं होंगे
विधायक एवं जिलाध्यक्ष ने मंडल 
सदस्य एवं जिला परिषद सदस्य के 
लिए चुनाव लड़ने वाले दावेदारों 
को लेकर कहा कि चुनाव के लिए 
मतदान होने के साथ ही अपने वार्ड 
के लिए हुए मतदान की रिपोर्ट लेकर 
अपने चुनाव प्रभारी के पास पहुंच 
जाना है। उन्होंने कहा कई बार ऐसे 
उम्मीदवार नखरे करने लग जाते हैं। 
यह इस बार नहीं चलेगा। विश्व की 
सबसे बड़ी पार्टी कहे जाने वाली 
भाजपा अनुशासित और संकल्प 
पूरा करने वाली पार्टी है। इसके 
उम्मीदवार दमदार और खमदार 
होते हैं।बैठक को सह प्रभारी श्रवण 
बंजारा, के अलावा राजेन्द्र बोहरा, 
नवरतनमल सिंघवी, ओर लक्ष्मी 
नारायण सोलंकी ने भी अपने विचार 
व्यक्त किए।

बिलाड़ा, पीपाड़, कापरड़ा और मंडोर समिति में भाजपा के बनेंगे प्रधान: गर्ग
संगठन एवं समिति प्रभारियों की ढाई घंटे चली मैराथन बैठक, सॉलिड सर्वे ही प्रत्याशी चयन का आधार: भाटीस्काउट्स शिविर में आत्मनिर्भरता, 

अनुशासन और नेतृत्व क्षमता विकास पर 
दिया जोर, विद्यार्थियों ने सीखे जीवन कौशल

जूम न्यूज }बिलाड़ा

जीजी माता पाल पर भारत स्काउट्स एवं गाइड्स की ओर से आयोजित 
प्रशिक्षण शिविर में भाग लेकर विद्यार्थियों ने जीवनोपयोगी कौशल सीखे। 
इस दौरान विद्यार्थियों ने विभिन्न प्रशिक्षण एवं व्यावहारिक गतिविधियों 
में उत्साहपूर्वक सहभागिता की। शिविर के दौरान आत्मनिर्भरता, 
अनुशासन, नेतृत्व क्षमता, सामूहिक कार्य, सहयोग और समस्या 
समाधान जैसे महत्वपूर्ण जीवन कौशलों का प्रशिक्षण दिया गया। साथ 
ही समाज सेवा, पारस्परिक सहयोग और जिम्मेदारी के साथ जीवन 
जीने के महत्व से भी अवगत कराया गया। शिविर में प्राप्त अनुभव 
विद्यार्थियों के व्यक्तित्व विकास और आत्मविश्वास बढ़ाने में उपयोगी 
सिद्ध हुए। विभिन्न गतिविधियों के माध्यम से विद्यार्थियों ने निर्णय लेने, 
चुनौतियों का सामना करने और सामूहिक रूप से कार्य करने की क्षमता 
विकसित की। इस दौरान आरडीपीएस प्रधानाचार्य ज्योति रत्न सिंह 
ने स्काउटर भिंजाराम सुथार व सत्यनारायण पटेल के प्रति आभार 
व्यक्त करते हुए विद्यार्थियों को मार्गदर्शन, सहयोग और व्यावहारिक 
प्रशिक्षण प्रदान करने के लिए उनके योगदान की सराहना की। उन्होंने 
आरडीपीएस के 23 विद्यार्थियों की सक्रिय भागीदारी और उत्साह की 
प्रशंसा करते हुए इसे उनके शैक्षणिक एवं व्यक्तिगत विकास की दिशा 
में महत्वपूर्ण पहल बताया।

पीपाड़ शहर में जोधपुर महापौर का 
ओसवाल समाज ने किया स्वागत

जूम न्यूज }पीपाड़ शहर

जोधपुर नगर निगम के महापौर प्रासनराज मेहता के पीपाड़ शहर 
आगमन पर ओसवाल समाज की ओर से स्वागत एवं अभिनंदन 
किया गया। इस दौरान समाज के लोगों ने महापौर का साफा पहनाकर 
एवं माल्यार्पण कर स्वागत किया। कार्यक्रम में पीपाड़ शहर नगर 
पालिका अध्यक्ष आशा देवी कच्छवाह का भी अभिनंदन किया 

गया।इस अवसर पर महापौर प्रासनराज 
मेहता ने शहर के विकास को लेकर 
आपसी समन्वय, जनसहभागिता और 
सकारात्मक प्रयासों की आवश्यकता पर 
जोर दिया। उन्होंने कहा कि शहरों के 
समग्र विकास के लिए जनप्रतिनिधियों 

और आमजन के बीच बेहतर तालमेल जरूरी है। विकास कार्यों 
के माध्यम से शहरों को स्वच्छ, सुंदर और सुविधायुक्त बनाने 
की दिशा में मिलकर प्रयास किए जाने चाहिए। कार्यक्रम के दौरान 
समाज के लोगों ने अतिथियों का स्वागत करते हुए सामाजिक सौहार्द, 
भाईचारे और आपसी समन्वय का संदेश दिया। इस अवसर पर 
पूर्व नगर पालिका अध्यक्ष शांतिलालजांगड़ा,सुरेशचंद्र कवाड़,पार्षद 
लीला जैन,अक्षय जैन,नेमीचंदकांकरिया,विजयप्रकाश मुथा,दिलीप 
कटारिया,पंकज कोठारी,शरद मेहता,धनेंद्र चौधरी,सुमतीचंद मेहता,रवि 
सिंघवी,विमलचंद चौरड़िया,विप्र संस्था के प्रकाश दवे सहित ओसवाल 
समाज के लोग उपस्थित रहे।

ब्रीफ न्यूज

पालिका अध्यक्ष 
आशा देवी 

कच्छवाह का भी 
किया अभिनंदन

नाकाबंदी देख 10 किमी कार भगाई, खेत 
की मेड़ से टकराई, छोड़कर भागे तस्कर

जूम न्यूज }जैतारण

जैतारण थाना पुलिस ने मादक 
पदार्थों की तस्करी के खिलाफ 
कार्रवाई करते हुए 262.870 
किलोग्राम अवैध डोडा पोस्त जब्त 
किया है। पुलिस ने तस्करी में प्रयुक्त 
क्रेटा कार को भी जब्त किया है। 
पुलिस नाकाबंदी देखकर चालक 
ने कार को वापस घुमाकर भगाने 
का प्रयास किया। पुलिस टीम ने 
पीछा किया तो आरोपी करीब 10 
किलोमीटर तक कार भगाते रहे। 
आखिरकार ग्राम भाकरवास के 
पास कार खेत की मेड़ पर पत्थरों 
से टकराकर क्षतिग्रस्त हो गई। इसके 
बाद कार में सवार तस्कर अंधेरे का 
फायदा उठाकर मौके से फरार हो 
गए।

जैतारण थाना पुलिस ने 
वृताधिकारी रमेन्द्र सिंह हाड़ा के 
निर्देशन में थानाधिकारी इन्द्र सिंह 

उप निरीक्षक के नेतृत्व में झुझण्डा 
चौराहे पर नाकाबंदी की थी। इसी 
दौरान बर की तरफ से सफेद रंग की 
क्रेटा कार संख्या आरजे 36 सीबी 
1493 आती दिखाई दी। पुलिस 
नाकाबंदी देखकर चालक ने दूर से 
ही कार को वापस घुमा लिया और 
गलत दिशा में बर की तरफ भागने 
लगा।कार की गतिविधियां संदिग्ध 
लगने पर थानाधिकारी इन्द्र सिंह 
मय जाब्ता सरकारी वाहन से उसके 
पीछे रवाना हुए। पुलिस से बचने के 
प्रयास में चालक ने कार को गलत 
दिशा में तेज गति से दौड़ाया और 
ग्राम भाकरवास के पास हाईवे से 
नीचे उतारकर गांव की ओर जाने 
वाली पक्की सड़क पर भगा ले गया। 
पुलिस पीछा करती रही और कार 
चालक तेज गति से वाहन भगाता 
रहा। ग्राम भाकरवास के पास मोड़ 
पर कार अचानक खेत की मेड़ पर 
लगी पत्थरों की गढ़ी से टकरा गई। 

जूम न्यूज }चाकसू

भारतीय वायुसेना के गौरवशाली 
इतिहास और वीर जवानों के 
सम्मान में वायुसेना दिवस के 
अवसर पर गुरुवार को जयसिहपुरा 
(चाकसू) में एक ऐतिहासिक 
मैराथन दौड़ प्रतियोगिता का भव्य 
आयोजन किया गया। रामपुरा रोड 
से श्री कृष्णा, गुरु दुर्वासा ऋषि 
मंदिर जयसिहपुरा तक आयोजित 
इस मैराथन में ऐसा लगा मानो 
पूरा गांव दौड़ पड़ा हो। बच्चों से 
लेकर बुजुर्गों तक, युवाओं से 
लेकर किसानों तक ने पूरे जोश 
और जुनून के साथ हिस्सा लेकर 
आयोजन को यादगार बना दिया।

समाजसेवी अरुण सिंह लोधा ने 
बताया कि इस आयोजन का उद्देश्य 
केवल दौड़ नहीं, बल्कि युवाओं में 
देशभक्ति, अनुशासन, खेल भावना 
और स्वस्थ जीवनशैली के प्रति 
अलख जगाना था। सुबह से ही 

रामपुरा रोड पर प्रतिभागियों की भारी 
भीड़ जुट गई थी। जैसे ही दौड़ को 
हरी झंडी दिखाई गई, “भारत माता 
की जय” और “वंदे मातरम” के 
नारों से पूरा आसमान गूंज उठा।

अतिथियों ने बढ़ाया युवाओं का 
हौसला

कार्यक्रम में मुख्य अतिथि के 
रूप में भाजपा के वरिष्ठ नेता एवं 

नगर पालिका चाकसू के चेयरमैन 
प्रतिनिधि श्री कैलाश शर्मा (पूर्व 
अध्यक्ष, कृषि मंडी चाकसू) ने 
शिरकत की। उनके साथ  त्रिवेणी 
श्याम शर्मा, भवानी सिंह लोधा, पूर्व 
नगर पालिका पार्षद चाकसू पार्षद  
रजत सांवरिया, ग्राम पंचायत के 
किशन लोधा, जितेंद्र सिंह लोधा 
विशेष रूप से मौजूद रहे।  अतिथि 

के रूप में फाइटर डिफेंस एकेडमी, 
निवाई के प्रसिद्ध कोच  अनिल 
जाट नोहटा ने युवाओं को सेना में 
भर्ती के टिप्स दिए, जिससे युवाओं 
में और अधिक उत्साह देखने को 
मिला। इसके अलावा  सत्यनारायण 
लोधा, मदन लोधा, महिपाल लोधा,  
रामकुंवार मीणा, श्याम मित्र मंडल 
जयसिंहपुरा के सभी सदस्य और 

बड़ी संख्या में ग्रामीणजन मौजूद 
रहे। पूरे कार्यक्रम का कुशल 
संचालन युवा संचालक कुलदीप 
सिंह लोधा ने किया।
विजेताओं को दिए इनाम
आयोजन समिति ने प्रतिभागियों का 
हौसला बढ़ाने के लिए आकर्षक 
पुरस्कार रखे थे।

प्रथम पुरस्कार: 2,100 रुपये 
नगद एवं ट्रॉफी
द्वितीय पुरस्कार:1,100 रुपये 
नगद एवं शील्ड
तृतीय पुरस्कार: 500 रुपये नगद 
एवं सम्मान

इसके अलावा अन्य धावकों को 
भी नगद पुरस्कार और प्रशस्ति पत्र 
देकर सम्मानित किया गया, ताकि 
गांव का हर बच्चा खेलों से जुड़े।

अपने उद्बोधन में मुख्य अतिथि 
कैलाश शर्मा ने कहा कि “आज 
का युवा अगर शारीरिक रूप से 
मजबूत होगा, तभी देश मजबूत 
होगा। ऐसे आयोजन गांव-ढाणी 
के युवाओं को नशे से दूर रखकर 
देश सेवा की ओर ले जाते हैं।” 
वहीं कोच अनिल जाट ने युवाओं 
को नियमित दौड़, व्यायाम और 
अनुशासित दिनचर्या अपनाने 
की सलाह दी। ग्रामीणों की भारी 
उपस्थिति ने इस आयोजन को 
एक मेले जैसा बना दिया।

वायुसेना दिवस पर जयसिंहपुरा में दौड़ा देशभक्ति का जज्बा

हाईकोर्ट ने कार्रवाई रोकी, 
केस डायरी मांगी; अगली 
सुनवाई 15 अक्टूबर को

जूम न्यूज }जोधपुर

राजस्थान हाईकोर्ट ने प्रतापगढ़ 
के मुख्य चिकित्सा एवं स्वास्थ्य 
अधिकारी (CMHO) डॉ. 
जीवराज मीणा को रिश्वत मामले में 
राहत दी। हाईकोर्ट ने उनके खिलाफ 
दर्ज एफआईआर पर आगे की 
कार्रवाई रोकी।

जस्टिस सुनील बेनीवाल की 
एकल पीठ ने सुनवाई की। डॉ. 
जीवराज मीणा ने याचिका लगाकर 
31 अगस्त को भ्रष्टाचार निरोधक 
ब्यूरो में दर्ज एफआईआर रद्द करने 

की मांग की थी। वकील विकास 
बालिया ने दलील दी कि डॉ. मीणा 
को झूठा फंसाया गया। रिश्वत की 
रिकॉर्डिंग नहीं मिली। एफआईआर 
से पहले जरूरी मंजूरी नहीं ली गई।
अगली सुनवाई तक कार्रवाई 
पर रोक: सरकारी वकील श्रीराम 
चौधरी ने 6 अक्टूबर की रिपोर्ट 
का जिक्र किया। उन्होंने बताया- 
एक रिकॉर्डिंग उपलब्ध है, जिसमें 
रिश्वत मांगने का संकेत मिलता है। 
दलीलें सुनने के बाद अदालत ने 
एफआईआर की आगे की कार्रवाई 
पर अगली सुनवाई तक रोक 
लगाई। कोर्ट ने राज्य सरकार को 
केस डायरी पेश करने के निर्देश 
दिए। अगली सुनवाई 15 अक्टूबर 
को है।

प्रतापगढ़ CMHO की रिश्वत 
मामले में एफआईआर पर रोक

जूम न्यूज }जोधपुर

पंचायतीराज आम चुनाव-2026 
के दृष्टिगत निर्वाचन संबंधी 
तैयारियों एवं व्यवस्थाओं का 
जायजा लेने के लिए जिला परिषद, 
जोधपुर के मुख्य कार्यकारी 
अधिकारी श्री आशीष कुमार 
मिश्रा ने शुक्रवार को पंचायत 
समिति लूणी की ग्राम पंचायत 
सालावास स्थित मतदान केंद्रों 
का निरीक्षण किया। इस दौरान 
उन्होंने मतदान केंद्रों पर उपलब्ध 

सुविधाओं का अवलोकन 
कर संबंधित अधिकारियों को 
आवश्यक व्यवस्थाएं समयबद्ध 
रूप से सुनिश्चित करने तथा 
निर्वाचन संबंधी दिशा-निर्देशों की 
पूर्ण पालना के निर्देश दिए।

मुख्य कार्यकारी अधिकारी 
मिश्रा ने विकास अधिकारी श्री 
कंवर लाल को निर्देशित किया कि 
पंचायत समिति क्षेत्र के समस्त 
मतदान केंद्रों पर पर्याप्त पेयजल, 
स्वच्छ शौचालय एवं अन्य 
आवश्यक मूलभूत सुविधाओं 

की उपलब्धता सुनिश्चित की 
जाए। उन्होंने कहा कि मतदान 
प्रक्रिया के दौरान मतदान दलों 
एवं मतदाताओं को किसी प्रकार 
की असुविधा का सामना नहीं 
करना पड़े, इसके लिए सभी 
व्यवस्थाओं का पूर्व में ही परीक्षण 
कर आवश्यक सुधार सुनिश्चित 
किए जाएं।

निरीक्षण के दौरान श्री मिश्रा 
ने ग्राम पंचायतों में आदर्श आचार 
संहिता के प्रावधानों की पालना 
की स्थिति की समीक्षा की। 

उन्होंने निर्देश दिए कि निर्वाचन 
प्रक्रिया की निष्पक्षता, पारदर्शिता 
एवं नियम सम्मत संचालन 
सुनिश्चित करने के लिए सभी 
संबंधित अधिकारी सतर्कता के 
साथ अपने दायित्वों का निर्वहन 
करें। उन्होंने सरकारी योजनाओं 
से संबंधित प्रचार-प्रसार सामग्री 
एवं बोर्ड को नियमानुसार ढकने 
की कार्रवाई की जानकारी लेते हुए 
इस संबंध में निर्धारित प्रावधानों 
की पूर्ण पालना सुनिश्चित करने 
के निर्देश दिए। मुख्य कार्यकारी 

अधिकारी ने मतदान केंद्र के रूप 
में चिह्नित विद्यालयों के कक्षों का 
भी निरीक्षण किया। उन्होंने कक्षों 
में स्वच्छता, पर्याप्त प्रकाश एवं 
विद्युत व्यवस्था सुनिश्चित करने 
के निर्देश दिए, ताकि मतदान 
दिवस पर मतदान कार्मिकों एवं 
मतदाताओं के लिए अनुकूल 
वातावरण उपलब्ध रहे। विद्यालय 
में प्रधानाचार्य की अनुपस्थिति 
में उन्होंने उप-प्रधानाचार्य को 
आवश्यकतानुसार बच्चों के लिए 
टेबल, कुर्सी एवं बेंच की समुचित 

व्यवस्था सुनिश्चित करने के 
निर्देश भी दिए।

मिश्रा ने मतदान केंद्रों पर 
वरिष्ठ नागरिकों एवं दिव्यांग 
मतदाताओं की सुविधा को विशेष 
प्राथमिकता देने के निर्देश दिए। 
उन्होंने उपलब्ध रैंप का समुचित 
उपयोग सुनिश्चित करने तथा 
मतदान केंद्रों तक सुगम आवागमन 
की व्यवस्था रखने पर जोर दिया, 
ताकि प्रत्येक मतदाता सहजता एवं 
सम्मान के साथ अपने मताधिकार 
का प्रयोग कर सके।

मुख्य कार्यकारी अधिकारी ने सालावास में मतदान केंद्रों का किया निरीक्षण
केंद्रों पर मूलभूत सुविधाएं सुनिश्चित करने, दिव्यांग-बुजुर्ग मतदाताओं के लिए सुगम व्यवस्थाएं रखने के दिए निर्देश

देशभक्ति, अनुशासन और स्वास्थ्य का दिया संदेश, विजेताओं पर हुई इनामों की बरसात

भगवान भारती धाम पाटवा में एक शाम 
भगवान भारती महाराज के नाम कल 

जूम न्यूज }जैतारण

जैतारण क्षेत्र के पाटवा गांव में एक शाम भगवान भारती जी महाराज 
के नाम पिछले 26 वर्षों से आयोजित विशाल भजन संध्या मेला 
महोत्सव 11 अक्टूबर एवं 12 अक्टूबर को आयोजित होगा। भजन 
संध्या में अशोक रोहिणी नागौर और ग्रुप के बैनर तले श्याम म्यूजिकल 
ग्रुप भीलवाड़ा सीताराम गुर्जर धूल सिंह  शेरु राणा बबलू रावत मंजू 
भाटी शीतल भीलवाड़ा राधेश्याम भट्ट सहित एक से बढ़कर एक भजन 
कलाकार भजनों की प्रस्तुतियां देंगे 12 अक्टूबर को सुबह  गांव में 
विशाल शोभायात्रा निकाली जाएगी जिसमें हजारों लोग भाग लेंगे एवं 
महा प्रसादी का आयोजन होगा जिसमें आसपास कै विभिन्न गांव से 
हजारों लोग  श्रद्धालु भक्त भाग लेंगे

महल धणी के नाम सजेगी भजन  
संध्या, 12 अक्टूबर को होगा आयोजन

जूम न्यूज }पीपाड़ शहर

शहर के दर्जियों के बास स्थित महल धणी दादा दरबार में 12 
अक्टूबर को ‘एक शाम महल धणी के नाम’ विशाल भजन संध्या 
का आयोजन किया जाएगा। कार्यक्रम को लेकर मंदिर परिसर में 
तैयारियां जोर-शोर से चल रही हैं। भजन संध्या में जोधपुर के 
प्रसिद्ध भजन गायक दिलीप गवया एंड पार्टी की ओर से भजनों 
की प्रस्तुतियां दी जाएंगी। आयोजन के दौरान महल धणी दादा के 
दरबार में ध्वजा भी चढ़ाई जाएगी। श्रद्धालुओं के लिए कार्यक्रम 
को भव्य रूप देने को लेकर मंदिर परिसर में रंग-रोगन सहित अन्य 
व्यवस्थाओं को अंतिम रूप दिया जा रहा है। आयोजकों ने बताया 
कि भजन संध्या में बड़ी संख्या में श्रद्धालुओं के पहुंचने की उम्मीद 
है। इसे लेकर मंदिर परिसर को आकर्षक रूप से सजाने के साथ 
ही आवश्यक व्यवस्थाएं की जा रही हैं।

ब्रीफ न्यूज

जूम न्यूज }फलौदी

पुलिस अधीक्षक फलौदी आदित्य 
काकड़े ने बताया कि मादक पदार्थाें 
की तस्करी, उपयोग तथा तस्करी में 
लिप्त वांछित अपराधियों के विरूद्व 
चलाये जा रहे ऑपरेशन ”उजास” 
के तहत जिला विशेष टीम फलोदी 
ने कार्यवाही करते हुऐ एनडीपीएस 
एक्ट के कुल तीन प्रकरणों में 
वांछित चल रहे आरोपी अनोपाराम 
पुत्र भंवरलाल विश्नोई निवासी 
चन्द्रनगर लोहावट थाना लोहावट 
को दस्तयाब करने में सफलता प्राप्त 
की है।

05 अगस्त 2025 को 
तत्कालीन थानाधिकारी लोहावट 
द्वारा कार्यवाही की जाकर मांगीलाल 
पुत्र राजूराम राव निवासी लोहावट 
को गिरफतार कर उसके कब्जा से 
18 किलोग्राम अवैध डोडा पोस्त 

बरामद कर एनडीपीएस एक्ट के 
तहत प्रकरण दर्ज किया था। प्रकरण 
में अवैध डोडा पोस्त सप्लाई करने 
का आरोपी अनोपाराम जो प्रकरण 
में पिछले 13 माह से फरार चल 
रहा था। 

27 जुलाई 2025 को तत्कालीन 
थानाधिकारी कोतवाली जेसलमेर 
द्वारा कार्यवाही की जाकर मांगीलाल 
निवासी चन्द्रनगर लोहावट को डेढ 

किलोग्राम अवैध डोडा पोस्त के 
साथ गिरफतार कर एनडीपीएस 
एक्ट के तहत प्रकरण दर्ज किया 
था। प्रकरण में अवैध डोडा पोस्त 
सप्लाई करने का आरोपी अनोपाराम 
जो प्रकरण में पिछले 15 माह से 
फरार चल रहा था। 

05 सितंबर 2026 को 
तत्कालीन थानाधिकारी भोजासर 
द्वारा कार्यवाही की जाकर भंवरलाल 
पुत्र धीमाराम निवासी गांधीसागर 
को गिरफतार कर उसके कब्जे से 
34 किलोग्राम अवैध डोडा पोस्त 
बरामद कर एनडीपीएस एक्ट के 
तहत प्रकरण दर्ज किया था। प्रकरण 
में अवैध डोडा पोस्त सप्लाई करने 
का आरोपी अनोपाराम जो प्रकरण में 
फरार चल रहा था। 

8 अक्टूम्बर 2026 को सूचना 
मिली कि आज अनोपाराम लोहावट 
में अपने घर पर आया हुआ है। 

जिस पर ब्रजराजसिंह चारण 
अतिरिक्त पुलिस अधीक्षक फलोदी 
व भवानीसिंह सीओ लोहावट के 
निकटतम सुपरविजन में जिला 
स्पेशल टीम फलोदी द्वारा आरोपी 
अनोपाराम को लोहावट से दस्तयाब 
किया। आरोपी को पुलिस थाना 
लोहावट को सुपुर्द किया गया है। 
जिसे प्रकरण में गिरफ्तार कर अग्रिम 
अनुसंधान किया जा रहा है। 

पूर्व अपराधिक रिकोर्ड- 
आरोपी अनोपाराम मादक पदार्थाें 
की तस्करी में लिप्त रहा है। जिसके 
विरूद्व एनडीपीएस एक्ट के कुल 
दो प्रकरण दर्ज होकर न्यायालय में 
विचाराधीन है।  उपरोक्त कार्यवाही 
में डीएसटी फलोदी से डीएसटी 
प्रभारी प्रदीप एएसआई, हैड कानि. 
महेन्द्र उज्वल, कानि. रामेश्वर, 
महेन्द्र चौधरी, गंगाराम कमाण्डो, 
प्रतापसिंह शामिल रहे। 

एनडीपीएस एक्ट के कुल तीन प्रकरणों 
में वांछित आरोपी अनोपाराम दस्तयाब

थाना लोहावट, भोजासर तथा कोतवाली जैसलमेर के प्रकरणों में 15 माह से चल रहा था  
फरार, ऑपरेशन ‘उजास’ के तहत डीएसटी फलोदी की लोहावट में कार्यवाही

क्रेटा कार से 262.870 किलो डोडा पोस्त जब्त

जूम न्यूज }झुंझुनूं

पंचायतीराज चुनाव में मतदान प्रतिशत बढ़ाने और मतदाता 
आसानी से अपने मताधिकार का उपयोग कर सके, इसके 
लिए सरकार की ओर से मतदान के दिन सार्वजनिक 
अवकाश घोषित किया गया है। झुंझुनूं जिले में तीन चरणों 
में चुनाव हो रहे है। पहले चरण में जिले में कोई मतदान 
नहीं है। लेकिन दूसरे, तीसरे और चौथे चरण में जिले में 
मतदान होगा।

इसमें जिस दिन जिस क्षेत्र में मतदान होगा उस दिन 
उस क्षेत्र में सार्वजनिक अवकाश रहेगा। सरकार ने मतदान 
के दिनों में संबंधित निर्वाचन क्षेत्रों में मतदाताओं की 
सुविधा के लिए सार्वजनिक अवकाश घोषित किया है। 
संबंधित निर्वाचन क्षेत्रों में मतदान के दिन सार्वजनिक 
अवकाश रहेगा ताकि सभी सरकारी, अर्ध-सरकारी और 
निजी प्रतिष्ठानों के कर्मचारी व आम मतदाता बिना किसी 
बाधा के अपने मताधिकार का प्रयोग कर सकें।

यदि किसी क्षेत्र में मतदान की तिथि में बदलाव या 
पुनर्मतदान की स्थिति बनती है, तो संशोधित दिन को भी 
नियमानुसार सार्वजनिक अवकाश माना जाएगा। जिले में 
दूसरे, तीसरे व चौथे चरण में चुनाव होंगे। जिले में दूसरे चरण 
में झुंझुनूं, चिड़ावा, सूरजगढ़, सिंघाना, पिलानी व बुहाना 
पंचायत समितियों में चुनाव होंगे। यहां 28 को जिला परिषद 
व पंचायत समिति सदस्यों के लिए तथा 30 अक्टूबर को 
सरपंच व वार्ड पंचों के लिए मतदान होना है। इसलिए मतदान 
के दिन इन क्षेत्रों में सार्वजनिक अवकाश रहेगा। इसी तरह 
तीसरे चरण में नवलगढ़, गोठड़ा, उदयपुरवाटी व गुढ़ागौड़जी 
पंचायत समितियों के चुनाव होने है। यहां जिला परिषद व 
पंचायत समिति सदस्यों के लिए मतदान तीन नवंबर को और 
सरपंच व वार्ड पंच के लिए मतदान 5 नवंबर को मतदान 
होगा। इन क्षेत्रों में इन दोनों दिनों सार्वजनिक अवकाश रहेगा। 
इसी तरह चौथे चरण में खेतड़ी, बबाई, मंडावा, अलसीसर 
पंचायत समितियों में चुनाव होने है। जिला परिषद व पंचायत 
समिति सदस्यों के लिए मतदान 3 नवंबर को और सरपंच व 
वार्ड पंच के लिए5 नवंबर को मतदान होगा।

जिस चरण में जहां चुनाव, वहां 
अवकाश: वोटिंग % बढ़ाने के 
लिए मतदान के दिन छुट्‌टी

बीकानेर: पूर्व जिला प्रमुख के भाई का शव कार में मिला 
लॉक तोड़कर निकाला; लोगों ने शरीर में हलचल नहीं देखी तो पुलिस को बुलाया

जूम न्यूज }बीकानेर

बीकानेर शहर में बंद कार में पूर्व 
जिला प्रमुख के चचेरे भाई का शव 
मिला है। कार शिवबाड़ी इलाके में 
शुक्रवार को सुबह से खड़ी थी। शाम 
को लोगों ने कार के पास जाकर देखा 
तो युवक बैठा था, लेकिन उसके 
शरीर में कोई हलचल नजर नहीं 
आई। इसके बाद लोगों ने पुलिस को 

सूचना दी। मौके पर पहुंची पुलिस ने 
कार का लॉक तोड़कर गेट खोला और 
युवक को बाहर निकाला, लेकिन तब 
तक उसकी मौत हो चुकी थी। घटना 
जयनारायण व्यास कॉलोनी थाना क्षेत्र 
की है।

थानाधिकारी देवेंद्र सिंह ने बताया- 
लोगों ने शिवबाड़ी क्षेत्र में कार में बैठे 
युवक के शरीर में कोई हलचल नहीं 
होने की सूचना दी थी। पुलिस टीम ने 

मौके पर पहुंचकर कार का गेट खोलने 
की कोशिश की तो पता चला कि गाड़ी 
अंदर से लॉक है। इसके बाद लॉक 
तोड़कर युवक को बाहर निकाला गया, 
लेकिन तब तक युवक की मौत हो 
चुकी थी। पुलिस ने शव को PBM 
हॉस्पिटल की मॉर्च्युरी में रखवाया 
है। युवक की पहचान रामप्रताप 
सियाग (30) निवासी कपूरीसर 
(लूणकरणसर) के रूप में हुई है। 

पुलिस जांच कर रही है कि रामप्रताप 
शिवबाड़ी इलाके में किस काम से 
आए थे। उनकी कार कितने समय से 
यहां खड़ी थी और किन परिस्थितियों 
में उनकी जान गई। मृतक युवक के 
परिजनों को सूचना दे दी गई है।

रामप्रताप सियाग बीकानेर की पूर्व 
जिला प्रमुख सुशीला सींवर के ताऊ 
के बेटे थे। रामप्रताप 3 अक्टूबर को 
पूर्व नेता प्रतिपक्ष रामेश्वर डूडी के 

पुण्यतिथि कार्यक्रम में शामिल होने 
बीकानेर आए थे। इसके बाद से अपने 
गांव नहीं लौटे थे। बीकानेर जिला 
कांग्रेस कमेटी (देहात) के अध्यक्ष 
बिशनाराम सियाग ने कहा- रामप्रताप 
सियाग लूणकरणसर क्षेत्र में कांग्रेस 
के सक्रिय कार्यकर्ता थे। वे पंचायत 
समिति सदस्य का चुनाव लड़ने की 
तैयारी कर रहे थे और टिकट के 
दावेदारों में भी शामिल थे।

जूम न्यूज }लूणकरणसर

लूणकरणसर में अंतरराष्ट्रीय 
बालिका दिवस पर निजी संस्थान 
और महिला एवं बाल विकास 
विभाग ने कार्यक्रम किया। इसमें 
अधिकारी मंजू चांगरा ने कालू 
गांव की बालिका सपना को 
अपनी कुर्सी सौंपी। यह बालिका 
नेतृत्व और समान अवसरों का 
संदेश था। आसपास के गांवों की 
50 बालिकाओं ने हिस्सा लिया। 
निजी संस्थान के प्रोजेक्ट मैनेजर 
फतेह सिंह ने बताया कि 2026 
की थीम ‘बाल विवाह समाप्त 
करें और बालिकाओं के अधिकारों 

में निवेश करें’ है। इसका मकसद 
बाल विवाह रोकना और लड़कियों 
की शिक्षा, सुरक्षा व समान अवसर 
बढ़ाना है। अधिकारी मंजू चांगरा 
ने बालिकाओं को शिक्षा के प्रति 
जागरूक रहने और आत्मविश्वास 
से आगे बढ़ने को प्रेरित किया। 
महिला सुपरवाइजर सुलोचना, 
अमृतपाल कौर, शिक्षिका सावित्री 
और निजी के कार्यकर्ता लिछमा व 
ओमप्रकाश ने भी विचार रखे। निजी 
के ब्लॉक कोऑर्डिनेटर ओंकार मल 
ने बताया कि लूणकरणसर के साथ 
घड़सीसर, मकड़ासर, सोमासर, 
साबनिया और रणसीसर सहित कई 
गांवों में भी कार्यक्रम हुए।

अंतरराष्ट्रीय बालिका दिवस पर सपना बनीं एक दिन की 
अधिकारी: नेतृत्व और समान अवसरों का दिया संदेश

गीता अध्याय कंठस्थ करने 
वाली बालिकाओं का सम्मान

जूम न्यूज }नोखा

नोखा के राजकीय बालिका उच्च माध्यमिक 
स्कूल, चाचा नेहरू में शनिवार को श्रीमद् 
भागवत गीता के श्लोक और अध्याय याद 
करने वाली छात्राओं का सम्मान किया गया। 
स्कूल में गीता के प्रति छात्राओं में काफी 
उत्साह देखा जा रहा है।

प्रशिक्षिका सुमित्रा ने बताया- कई छात्राओं 
ने 10 से ज्यादा अध्याय याद कर लिए हैं। गीता 
कंठस्थ करने में अव्वल रहीं माधुरी नाथ, प्रियंका 
नाथ, आईना नाथ और पूजा सोनी को प्राचार्य 
मनोज कुमार पांडेय, प्रशिक्षिका सुमित्रा और 
सुनीता खींचड़ ने उपहार देकर सम्मानित किया। 
इस मौके पर सुमित्रा ने कहा कि गीता के श्लोक 
याद करने से मन में सकारात्मक ऊर्जा आती है, 
एकाग्रता बढ़ती है और याद करने की क्षमता भी 
बेहतर होती है। प्राचार्य मनोज कुमार पांडेय ने 
कहा कि ऐसे आयोजनों से विद्यार्थियों का भारतीय 
संस्कृति और संस्कारों से जुड़ाव बढ़ता है।

